
मोहाली वॉर्ड 24: विधायक कुलवंत सिंह ने 
नसीब संधू के प्रचार का किया समर्थन

घर-घर चली गल्ल, मुकेश गांधी करदा सबदे मसलेयां दे हल्ल

मनप्रीत कौर | मोहाली
समर न्यूज 

मोहाली नगर निगम चुनाव के बीच 
वार्ड नंबर 24 से आम आदमी पार्टी 
(आप) के उम्मीदवार नसीब सिंह 
संधू के प्रचार समर्थन में विधायक 
कुलवंत सिंह पहुंचे। इस अवसर पर 
उन्होंने जनता व मीडिया से बातचीत 
करते हुए पार्षद और उनके कर्तव्यों 
पर जोर दिया। विधायक कुलवंत सिंह 
ने कहा कि आम आदमी पार्टी किसी 

भी उम्मीदवार को चुनाव लड़ने की 
अनुमति बड़ी सोच और विचार के 
साथ देती है। उन्होंने स्पष्ट किया कि 
पार्षद का काम सिर्फ राजनीति तक 
सीमित नहीं होना चाहिए। लोगों के 
बीच जाकर उनकी समस्याओं का 
समाधान करना उसकी प्राथमिक 
जिम्मेदारी होनी चाहिए। पार्षद एयर 
कंडीशनर वाले कमरे में बैठकर 
काम नहीं कर सकता।
उन्होंने बताया कि उन्हें सड़क की 
टूटी चीजें सुधारना, कूड़े और 

सफाई व्यवस्था, पार्कों की स्वच्छता 
और रखरखाव जैसी जिम्मेदारियों 
का निर्वाह करना होता है। कुलवंत 
सिंह ने कहा कि लोकतंत्र में जितनी 
अधिक संख्या में उम्मीदवार खड़े 
होंगे, उतनी ही बेहतर दिशा और 
विकल्प जनता के सामने आते हैं। 
2022 में पार्टी ने बहुमत के साथ 
राज्य में जीत हासिल की थी और 
उम्मीद जताई कि नगर निगम चुनाव 
में भी बहुमत के साथ सभी प्रत्याशी 
जीतकर आम आदमी पार्टी के 

सेवाकार्य को जारी रखेंगे। इस मौके 
पर नसीब सिंह संधू ने भी जनता 
को विश्वास दिलाया कि उनके 
कार्यकाल में पीने के पानी, बच्चों 
के खेलने के मैदान, सड़क और 
सफाई जैसी प्राथमिक समस्याओं 
का समाधान किया जाएगा और वार्ड 
में विकास कार्य निरंतर जारी रहेंगे।
निरंतर जारी रहेंगे विकास कार्य
उन्होंने कहा कि विकास कार्यों पर 
केवल चर्चा नहीं बल्कि कार्रवाई भी 
की जाएगी। संधू कहा कि पार्टी के 

सभी प्रत्याशी व नेता जनता की सेवा 
के लिए काम करते हैं न कि केवल 
राजनीति के लिए। आप सरकार 
के हेल्थ कार्ड योजना के तहत 10 
लाख रुपये तक का बीमा सभी जगह 
काम कर रहा है और यदि किसी को 
समस्या है तो वे सीधे संपर्क कर 

सकते हैं। उन्होंने उदाहरण देते हुए 
बताया कि एक कैंसर मरीज का 
इलाज इसी हेल्थ कार्ड के जरिए 
हो रहा है। संधू ने विश्वास जताया 
कि विकास कार्य पहले भी किए जा 
रहे थे और भविष्य में भी निरंतर  
होते रहेंगे।

गुरमीत सिंह | डेराबस्सी
समर न्यूज 

डेराबस्सी के वार्ड नंबर 14 और 
15 की राजनीति इन दिनों गरमा 
गई है। भाजपा के प्रत्याशी मुकेश 
गांधी (वार्ड 14) और उनकी धर्म 
पत्नी ज्योति गांधी (वार्ड 15) के 

पक्ष में जबरदस्त प्रचार शुरू हो गया 
है, जिसका केंद्र बिंदु बन चुका है 
आवाज़ी नारा “घर घर चली गल, 
मुकेश गांधी करदा सबदे मसले 
हल”। इस नारे ने इलाके में तेजी से 
लोकप्रियता हासिल कर ली है और 
प्रचार की रफ्तार बढ़ा दी है; युवा 
और महिला समर्थक इसे चुनावी 

रैलियों में जोर-शोर से दोहराया 
रहे है। नारे के साथ ही पार्टी को 
राजनीतिक मजबूती तब मिली 
जब नगर परिषद के पूर्व प्रधान 
अमृतपाल सिंह, उनके बेटे अमरिंद्र 
सिंह (राजू) अन्य स्थानीय नेता 
खुलकर मुकेश-ज्योति के समर्थन 
में उतर आए। 

अमृतपाल सिंह ने रैली में कहा कि 
“मुकेश गांधी और ज्योति गांधी की 
जीत पक्की है, बस ऐलान होना 
बाकी है”। उन्होंने  कहा कि वार्ड 
15 को उनका पारिवारिक क्षेत्र है 
जिसकी एक एक वोट ज्योति गांधी 
को मिलेगी। उन्होंने दावा किया कि 
पूरा वार्ड उनके साथ है। अमृतपाल 

के समर्थन ने दोनों उम्मीदवारों को 
स्थानीय पटल पर बढ़त दिलाई है 
और विरोधियों के लिए चुनौती बढ़ा 
दी है। विपक्ष में नगर परिषद के पूर्व 
प्रधान आशु उपनेजा और उनके पति 
भी मैदान में हैं, जिससे मुकाबला 
कड़ा बताया जा रहा है; फिर भी 
अमृतपाल और उनके पुत्र के सक्रिय 
प्रचार ने भाजपा के कैंपेन को नई 
ऊर्जा दी है। 
युवा नेता अमरिंदर सिंह ने कहा 
कि “वार्ड 14 और 15 में भाजपा 
की जीत पक्की है” और निवासी 
वोटिंग वाले दिन सैकड़ों की संख्या 
में मतदान करने के लिए उत्साहित 
हैं। चुनावी माहौल में नारा और 
अमृतपाल का साथ स्थानीय 
राजनीति की दिशा तय करते दिखाई 
दे रहे हैं; अब परिणामों की घोषणा 
के दिन तक सियासी हलचल 
बरकरार रहने की उम्मीद जताई जा 
रही है।

जीरकपुर वॉर्ड नंबर 14 से कांग्रेस की उम्मीदवार 
हरप्रीत कौर ने तेज किया चुनाव प्रचार

गुरमीत सिंह | जीरकपुर
समर न्यूज  

वार्ड नंबर 14 से कांग्रेस की 
उम्मीदवार हरप्रीत कौर ने अपना 
चुनाव प्रचार तेज कर दिया है। 
मंगलवार को उन्होंने समर्थकों के 
साथ घर-घर जाकर लोगों से संपर्क 
किया और वोट की अपील की।
प्रचार के दौरान हरप्रीत कौर ने 
स्थानीय लोगों की समस्याएं सुनीं 
और कहा कि वे वार्ड के विकास 
के लिए पूरी तरह समर्पित हैं। उन्होंने 
साफ-सफाई, बेहतर सड़कें, पानी, 
सीवरेज और जनसुविधाओं को 
अपनी प्राथमिकता बताया।

हरप्रीत कौर ने कहा कि कांग्रेस का 
उद्देश्य जीरकपुर को साफ, हरा-भरा, 
सुरक्षित और अधिक मजबूत बनाना 
है। उन्होंने मतदाताओं से अपील 
की कि वे विकास, पारदर्शिता और 
भरोसे के लिए कांग्रेस को समर्थन दें।
इस दौरान उनके साथ मौजूद 

समर्थकों ने भी लोगों से संवाद 
किया और पार्टी की नीतियों के बारे 
में जानकारी दी। इलाके में प्रचार 
अभियान के तहत आने वाले दिनों 
में और बैठकों तथा जनसंपर्क 
कार्यक्रमों की योजना बनाई जा  
रही है।

डेराबस्सी के वॉर्ड नंबर 11 की उमीदवार किरण 
के हक में हलका विधायक ने किया प्रचार

गुरमीत सिंह | डेराबस्सी
समर न्यूज 

वार्ड नंबर 11 से आम आदमी पार्टी 
की उम्मीदवार किरण पत्नी मास्टर 
करम सिंह के समर्थन में चुनावी 
प्रचार बैठक आयोजित की गई। 
हलका विधायक कुलजीत सिंह 
रंधावा की उपस्थिति में हुई इस 
सभा में वार्डवासियों ने बढ़ चढ़कर 
भागीदारी की और विकास तथा 
जनकल्याण के मुद्दों पर खुलकर 
चर्चा की। 
कुलजीत रंधावा ने कहा कि मास्टर 
कर्म सिंह और उनकी पत्नी ने पिछले 

वर्षों में समाजसेवा और स्थानीय 
समस्याओं के समाधान में सक्रिय 
भूमिका निभाई है, इसलिए उन्हें 

वार्ड की नई आवाज़ बनाने का पूरा 
अधिकार है। सभा के दौरान किरण ने 
बेहतर सड़क, साफ़ पानी, स्वास्थ्य 

सुविधाएं और शिक्षा के सुधार जैसे 
प्रमुख वादों को दोहराया। उन्होंने 
वादा किया कि चुने जाने पर वार्ड 
के हर परिवार तक सुविधाएँ और 
योजनाएँ पहुंचाई जाएंगी। उन्होंने 
कहा कि आम आदमी पार्टी  ने 
डेराबस्सी  का नक्शा बदल दिया है। 
अंत में रंधावा और वार्ड के प्रमुख 
कार्यकर्ताओं ने लोगों से अपील की 
कि वे अपने मत का प्रयोग सोच-
समझ कर करें और किरण को 
एक वोट देकर वार्ड के विकास की 
दिशा बदलने का अवसर दें। सभा 
शांतिपूर्ण ढंग से समाप्त हुई। इस 
मौके विधायक ने किरण के चुनाव 
दफ्तर का उदघाटन भी किया।

वॉर्ड 44 में शिअद के सुखवीर 
गिल ने दिया विकास का भरोसा

सारांश मेहरा | मोहाली
समर न्यूज 

नगर निगम चुनावों के मद्देनजर वार्ड 
नंबर 44 से शिरोमणि अकाली दल 
के उम्मीदवार सुखवीर सिंह गिल के 
साथ द समर न्यूज चैनल ने खास 
बातचीत की। सुखवीर गिल ने कहा 
कि शिरोमणि अकाली दल हमारे 
बुजुर्गों की पार्टी है जिसने पंजाब के 
लिए कई शहीदियां दी हैं। यह हमारी 
क्षेत्रीय पार्टी और पंथक पहचान है 
जिसने बठिंडा से चंडीगढ़ तक 
की सड़क बनाई। उन्होंने वार्ड की 
मौजूदा समस्याओं का जिक्र करते 
हुए कहा कि वार्ड नंबर 44 की 
सड़कों और पार्कों की हालत बेहद 
खराब है। पिछली पार्टी ने सड़क 
और पार्कों की मरम्मत पर ध्यान नहीं 

दिया। पार्क की मेंटेनेंस के नाम पर 
हर घर से चार्ज वसूला जा रहा है 
जो गलत है। मेरा लक्ष्य है कि वार्ड 
44 को मोहाली का सबसे बेहतर 
वार्ड बनाया जाए। सुखवीर गिल ने 
यह भी कहा कि शिरोमणि अकाली 
दल को जनता में भारी समर्थन मिल 
रहा है और लोग पार्टी के कार्यों और 
नेतृत्व से प्रभावित हैं। वार्ड के लोगों 
ने भी उम्मीदवार की सराहना करते 
हुए कहा कि “सुखवीर गिल एक 
एजुकेटेड और एडवोकेट व्यक्ति हैं। 
उन्हें वार्ड की हर छोटी-बड़ी समस्या 
का ज्ञान है और हमें पूरा भरोसा है 
कि वह वार्ड के विकास में बदलाव 
लाएंगे। उनकी लोकप्रियता के कारण 
हम विश्वास करते हैं कि बहुमत के 
साथ यह सीट शिरोमणि अकाली 
दल की झोली में जाएगी।

वॉर्ड 26 में सतविंदर मिट्ठू ने विकास व 
जनता की सेवा को बनाया चुनावी लक्ष्य

सारांश मेहरा | मोहाली
समर न्यूज 

मोहाली नगर निगम चुनाव के शंख 
के बजते ही सभी प्रत्याशी जनता के 
बीच जाकर उनकी समस्याओं को 
सुनने और समाधान का आश्वासन 
देने में जुट गए हैं। इसी क्रम में समर 
न्यूज चैनल ने वार्ड नंबर 26 से आम 
आदमी पार्टी (आप) के उम्मीदवार 
सतविंदर सिंह मिट्ठू से विशेष बातचीत 
की।
सतविंदर सिंह मिट्ठू ने बताया कि वह 
पहले सरपंच रह चुके हैं और अब 
उनके गांव का क्षेत्र वार्ड में तब्दील होने 
के कारण नगर निगम चुनाव में पार्षद 
के लिए उम्मीदवार बने हैं। उन्होंने 
कहा कि जनता की सेवा करना उनका 
धर्म और फर्ज दोनों है। सतविंदर सिंह 
ने वार्ड की प्रमुख समस्याओं का 
जिक्र करते हुए कहा कि बिजली की 
तारें लटकी हुई हैं, जिससे हादसे का 

खतरा बना हुआ है। उन्होंने कहा कि 
इन तारों को सही दिशा में व्यवस्थित 
किया जाएगा और ट्रांसफार्मर तक के 
कनेक्शन को सुरक्षित किया जाएगा। 
उन्होंने कहा कि बिजली का लोड भी 
सही किया जाएगा। सतविंदर सिंह ने 
वार्ड में कम्युनिटी सेंटर की जरूरत 
को प्राथमिकता बताया। उन्होंने बताया 
कि विधायक की ओर से 75 लाख 
रुपए का टेंडर पास किया गया है और 
पहले ही तीन ट्यूबवेल लगवाए जा 
चुके हैं, जिससे पानी की कोई कमी 
नहीं आएगी।
जनता की सेवा को जारी रखेंगे

उन्होंने कहा कि उन्हें सत्ता में सरकार 
और पार्टी दोनों का समर्थन है और 
अगर वे चुनाव जीतते हैं तो यह सोने 
पर सुहागा जैसी परिस्थितियां पैदा हो 
सकती हैं। उन्होंने जोर देकर कहा कि 
पूरे गांव का सहयोग और समर्थन उन्हें 
लगातार मिल रहा है। सतविंदर सिंह ने 
जनता से अपील करते हुए कहा कि 
वह पार्षद के रूप में जनता की सेवा 
को जारी रखेंगे। सतविंदर सिंह का यह 
संदेश है कि वार्ड के विकास कार्य 
केवल घोषणाओं तक सीमित नहीं 
रहेंगे बल्कि सटीक और ठोस कार्यों 
के माध्यम से लोगों तक पहुंचेंगे।

गुरमीत सिंह | डेराबस्सी
समर न्यूज 

हलका विधायक कुलजीत सिंह रंधावा 
और उनकी बेटी आकाश दीप कौर ने 
मुबारिकपुर व मीरपुर गांवों के तीनों वार्डों 
में जोरदार चुनाव प्रचार किया। दोनों 
ने आम आदमी पार्टी के प्रत्याशियों के 
समर्थन में रोड-शो और घर-घर संपर्क 
किया तथा लोगों से वोट की अपील की। 
रंधावा ने सभा में कहा कि आम आदमी 
पार्टी द्वारा किए विकास कार्यों को के लेकर 
वो वोट मांग रहे है। । मुख्यमंत्री भगवंत 
सिंह मान की अगवाई में पंजाब विकास 
की बुलंदिया छूह रहा है। सरकार सारे 
वायदे पूरे कर रही है। वहीं आकाशदीप 
कौर ने युवाओं और महिलाओं से 

रोजगार, शिक्षा तथा सुरक्षा के मुद्दों पर 
पार्टी को समर्थन देने का आग्रह किया। 
प्रचार के दौरान उन्होंने उम्मीदवारों के 
कामकाज, आगामी योजनाओं और 
पिछले कार्यकाल में किए गए विकास 
कार्यों का उल्लेख कर नागरिकों को 

भरोसा दिलाया कि आम आदमी पार्टी 
ही रोडमैप पूरा कर सकती है। वार्ड नं. 2 
से उमीदवार यशपाल विक्की, वार्ड नं. 
3 से सुनीता रानी (माता रिशु शर्मा ), 
वार्ड नं. 4: मनजीत सैनी (हैप्पी)  के 
हक में हलका विधायक और उनकी बेटी 

में चुनाव प्रचार कर हवा ही बदल दी। 
राजनीतिक पर्यवेक्षकों का कहना है कि 
रंधावा और उनकी बेटी के सक्रिय प्रचार 
से इन तीनों वार्डों में आम आदमी पार्टी 
के उम्मीदवारों की संभावनाएं मजबूत 
हुई हैं।

वार्ड में समर्थकों के साथ प्रचार करती हरप्रीत कौर। (दाएं) हरप्रीत कौर की फोटो।�

वार्ड नंबर 11 की उमीदवार किरण के चुनाव दफ्तर का उदघाटन करते हलका 
कुलजीत सिंह रंधावा। � -समर न्यूज

 जनता की सेवा और वॉर्ड विकास के लिए काम करेंगे नसीब सिंह संधू: विधायक

अमृतपाल सिंह वार्ड नंबर 15 में  वोटरों को मिलते हुए। (दाएं) नगर परिषद डेराबस्सी के पूर्व प्रधान अमृतपाल सिंह मुकेश गांधी और ज्योति गांधी के हक में प्रचार करते 
हुए।� - समर न्यूज

हलका विधायक की बेटी आकाशदीप कौर मुबारिकपुर क्षेत्र में प्रचार करते हुए। (दाएं) हलका विधायक आम आदमी पार्टी 
के उमीदवारों के हक में चुनाव प्रचार करते हुए।� - समर न्यूज

वॉर्ड नंबर 2, 3 और 4 के मुबारिकपुर और मीरपुर क्षेत्र में किया प्रचार

डबल एम ए तक पढ़ी हरप्रीत कौर, राजनीति में उतरी 

डेराबस्सी में मुकेश गांधी और ज्योति गांधी की जीत पक्की बस ऐलान बाकी है: अमृतपाल सिंहचुनाव प्रचार

शगुन कश्यप | जीरकपुर
समर न्यूज  

वॉर्ड नंबर-23 से शिरोमणि अकाली 
दल प्रत्याशी हरप्रीत ने चुनाव प्रचार 
के दौरान कहा कि वह पहले आम 
आदमी पार्टी के वालंटियर थे और 
पार्टी को जिताने के लिए पूरी मेहनत 
की थी। उन्होंने आरोप लगाया कि 
सरकार बनने के बाद पुराने वालंटियरों 
को नजरअंदाज कर दिया गया। इसके 
बाद उन्होंने शिरोमणि अकाली दल 
का दामन थामा। हरप्रीत ने कहा कि 
उनकी प्राथमिकता वार्ड का तेज और 
सही विकास है। उन्होंने दावा किया कि 
शिअद में वालंटियर ही पार्टी की असली 
ताकत हैं और जनता का समर्थन ही 
उनकी सबसे बड़ी शक्ति है।

आप और भाजपा में 
चलता है अदला-बदली 
का खेल: हरप्रीत

शगुन कश्यप | डेराबस्सी
समर न्यूज  

डेराबस्सी में वार्ड नंबर 13 की 
भारतीय जनता पार्टी (भाजपा) 
उम्मीदवार अनीता थमन ने जनता 
से सीधे संवाद किया। अनीता ने 
कहा कि उन्होंने पहले भी पार्षद के 
रूप में सेवा दी है। इस बार उनकी 
प्राथमिकता शहर की सफाई और 
महिलाओं का विकास होगा। शहर 
स्वच्छ होगा, तभी शहर वासी 
स्वस्थ रहेंगे।
अनीता ने यह भी बताया कि 
वार्ड वासियों की अन्य मूलभूत 
समस्याओं को भी हल किया जाएगा। 
गर्मियों के दौरान पीने के लिए पानी 
की उपलब्धता सुनिश्चित करने के 
लिए सार्वजनिक स्थलों पर पानी के 

टैंकर लगाए जाएंगे। पार्षद के रूप 
में जो कार्य करना आता है वह वे 
बखूबी करेंगे। अनीता के पति और 
पूर्व पार्षद विपिन थमन ने सफाई 
कर्मचारियों के योगदान पर कहा कि 
शहर की सफाई में सफाई कर्मियों का 
योगदान अहम है। मैंने अपने समय 
में 37 कर्मचारियों को स्थायी किया 
था। कम वेतन में यह लोग गटर और 
सीवरेज की सफाई जैसे कठिन कार्य 
करते हैं। जहां पानी के टैंक नहीं 
लगाए जा सकते, वहां छोटे-छोटे 
सबमर्सिबल पंप लगाए जाएंगे।

डेराबस्सी वॉर्ड 13: अनीता ने सफाई 
के विकास पर किया फोकस

शगुन कश्यप | जीरकपुर
समर न्यूज  

नगर निगम और नगर निकाय चुनाव 
के दौरान जीरकपुर में प्रचार का जोश 
लगातार बढ़ता जा रहा है। सभी 
प्रत्याशी लोगों के बीच जाकर उनकी 
समस्याएं सुन रहे हैं और उनका 
समाधान करने की योजना तैयार कर 
रहे हैं। इसी कड़ी में वार्ड नंबर 9 से 
शिरोमणि अकाली दल की प्रत्याशी 
एकता शर्मा के साथ बातचीत की 
गई। एकता शर्मा ने कहा कि उनके 
पिताजी भी इसी वार्ड से पार्षद रह 
चुके हैं। उन्होंने बताया कि वार्ड में 
सबसे बड़ी समस्या पानी की है। 
बरसाती मौसम में नालियां ब्लॉक 
हो जाती हैं और पानी घरों में भर 
जाता है।

बिजली कटने पर रोड पर निकलना 
मुश्किल हो जाता है क्योंकि स्ट्रीट 
लाइटें खराब हैं। इन्हें सुधारना और 
नए स्ट्रीट लाइट लगाना हमारी 
प्राथमिकता होगी। उनकी पारिवारिक 
और राजनीतिक पृष्ठभूमि उन्हें 
जनता की सेवा के लिए प्रेरित करती 
है। हमने शिरोमणि अकाली दल का 
चुनाव इसलिए किया क्योंकि एक 
पार्टी के नेता ही लोगों की समस्याओं 
को आगे तक पहुंचा सकते हैं। 
हमारा भरोसा है कि वार्डवासियों 
का समर्थन हमें पार्षद बनने में मदद 
करेगा।

समस्याओं के समाधान की योजना 
तैयार कर रहे: एकता शर्मा

आम आदमी पार्टी के उम्मीदवारों के हक में हलका 
विधायक और उनकी बेटी ने किया चुनाव प्रचार 

ग्रुप एडिटर: अर्शदीप सिंह। एग्जीक्यूटिव एडिटर : चंदन स्वप्निल। मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

वॉर्ड 24: नसीब सिंह संधू ने विकास व  
सेवा को बताया प्राथमिकता

मोहाली नगर निगम चुनाव के मद्देनजर वार्ड नंबर 24 से आम आदमी पार्टी 
(आप) के उम्मीदवार नसीब सिंह संधू ने समर न्यूज चैनल से विशेष बातचीत 
की। संधू ने अपने सामाजिक और सेवा कार्यों का जिक्र करते हुए बताया कि 
वह पिछले 20 वर्षों से भाई कन्हैया सेवा समिति चला रहे हैं। हर रविवार वे 
चंडीगढ़ के पीजीआई अस्पताल में लंगर का आयोजन करते हैं और बच्चों के 
वार्ड में फ्री दवाइयां वितरण का कार्य भी करते हैं। खूनदान और मेडिकल कैंप 
भी नियमित रूप से लगाए जाते हैं। उन्होंने आगे बताया कि वह रोज साइकिल 
से वार्ड का दौरा करते हैं। गुरुद्वारा साहिब माता में दर्शन करने के बाद सड़क 
की स्थिति और लोगों की समस्याओं को नजदीकी से समझते हैं। यदि जनता 
का सहयोग और विश्वास बना रहा तो उनके कार्यकाल की प्राथमिकता पीने 
के पानी की समस्या का समाधान होगी। वार्ड में खराब पानी पीने योग्य नहीं 
है और इसे तुरंत सुधारना आवश्यक है। बच्चों के खेलने के लिए कोई उचित 
मैदान नहीं है और सरकारी अस्पताल भी लोगों के लिए बहुत दूर हैं। इसे 
सुधारने के लिए वह सरकार के सामने प्रस्ताव रखेंगे।

आम आदमी पार्टी ने किया डेराबस्सी का असल विकास - कुलजीत सिंह


